
In die onderstaande bladsye is daar verskillende sake waarvoor ons vir ons gemeente kom intree in die volgende 40 Dae. Bid gereeld vir die verskillende sake. Jy kan elke dag deur die lys werk of elke 2de dag of elke derde dag. Die hoofsaak is dat jy hierdie lys gereeld, in die loop van 40 Dae, deurbid

1. ALGEMENE GEBED vir die 40 Dae wat voorlê: Here meer as ooit kom ek, saam met ander gelowiges in hierdie 40 dae tyd, om te bid vir ons gemeente. 
Met diepe smeking roep ons uit: “Here raak ons harte aan. Help ons om met volkome afhanklikheid aan U vas te gryp. Breek die trots en eiewilligheid wat so diep in ons gewortel is. Maak ons mense wat sal besef hoe absoluut nietig en swak ons regtig is. O Gees van God, maak van ons arm-van-gees-mense. Mense totaal-en-al afhanklik van U. Laat ons dit wat U in Joh 15:5 kom sê, verstaan en ook uitleef:  “… sonder My kan julle niks doen nie. Laat ons nooit ‘n tree gee sonder die diepe besef van afhanklikheid aan U nie. Help ons om in U te bly soos die wingerdstok en die loot. Here help my getrou vir ons gemeente in die volgende 40 dae bid. 
Bid hierdie gebed gereeld veral in die eerste twee weke

2. Ons bid die JABES GEBED vir ons gemeente: “ Here soos Jabes van ouds pleit ons: Stort U seën oor ons gemeente.Vergroot ons gemeente se grondgebied, hou U hand by ons en weerhou onheil van ons dat ons nie pyn ervaar of  smart veroorsaak nie.”

3. PERSOONLIK GEBED vir die vorming van my karakter: Here net U alleen is waardig om alle lof, eer, dank en aanbidding te ontvang. Dankie Vader dat ek deur die Heilige Gees ‘n lewe van oorwinning kan lewe. Vader,  ek weet dat daar nog sondige praktyke in my lewe is en bely dit voor U. Ek bely dat die vrug van die Gees, (Gal 5:22) liefde, vreugde, vrede, geduld, vriendelikheid, goedhartigheid, getrouheid, nederigheid en selfbeheersing nog nie my lewe deurdrenk nie. Ek is jammer waar ek nog te veel in eie krag dinge wil doen en dan die vrug van die vlees die oorhand laat kry.  Ek vra dat U my sal vul, O Gees van God, en sal gebruik om U te eer in hierdie dag.  Ek bid vir die vrug van Gal 5:22 hierbo.

4. VOORBIDDING VIR ONS GEMEENTE BEDIENIGE EN LEIERSKAP
1. Vader ek bid vir hierdie week  se eredienste en ons musiekbediening: 
· dat U ons leraar sal lei om fyn te luister na wat op U hart is vir U gemeente. 
· dat U die Woordbediening op Vrydag en Sondag in Al Ain sal seën en 
· dat U elkeen sal oprig om na U Woord te kom luister. 
· dat U wil sal geskied met die musiekbediening, beide tegnies en musikaal.
· dat Udie hart en visie van die musiekbediening op die gemeente se harte sal lê.
dat die gemeente sal betrokke raak en "commit" as U hulle roep om in hierdie bedienning te bedien.
· dat die lede van die bediening nederig en gehoorsaam sal bly tot eer van God.

2. Ook bid ek vir die jeug se toerusting op Vrydag en Sondag:
· dat elke kind in ons gemeente sal kom om toegerus te word
· dat U ons jeugleiers in hulle voorbereiding sal lei 
· dat elke jeugleier, met die kragtige salwing van U Gees, elke kind sal bedien
· dat ouers hulle kindesr sal bystaan deur getroue kerkbywonig en om saam met hulle kinders dieper in hulle verhoduing met Jesus te groei
· dat ons jeug sal groei in hulle verstaan van wie U is en hulle liefde vir U

3. Ek kom bid vir elke selgroep wat weekliks byeenkom:
· dat U elke selleier sal vashou in U liefde en hulle toerus met besondere krag, wysheid en insig om elke groep te begelei in afhanklikheid van U Gees.
· dat ons selgroepe sal groei in ‘n diepere verstaan van U wil vir elke groep
· dat U die nuwe leiers sal oprig wat nuwe selgroepe moet lei 
· dat U die harte van mense sal oopmaak om by selgroepe betrokke te raak. 
· dat U ons gemeente sal groei deur ons selgroepe te groei
· dat U leiding sal gee met die beplanning rondom die materiaal, die uitbreiding en die verdieping van ons selgroepe.
· dat U ons selgroepe sal gebruik as ‘n evangelisasie middel om ander in te trek wat aan die kant staan of afvallig geraak het.
· Dat U Gees ons 40 Dae Veldtog in 2012: Op reis deur Handelinge, sal gebruik om ons selgroepe te verdubbel en meer mense ingeskakel te kry.

4. Gebed vir ons IGNITE Jongvolwasse Bediening
In die gejaagde samelewing waarin ons leef, is Christene ook geneig om bymekaar verby te leef. Ons gaan kerk toe, maar reik nie na mekaar uit nie en raak ook nie iewers betrokke nie. Veral OOK as jy enkellopend is en hard besig is om aan jou loopbaan te bou. IGNITE wil ‘n tuiste skep waar “vreemdelinge” in die kerk vriende kan word. Kom ons bid vir die volgende sake:
· Dat die Here ons jongmense in Sy hand sal vashou en dat daar net ‘n sterker en kragtiger groei sal wees van IGNITE onder die jong volwassenes.
· Dat ons ‘n deur INGINITE sal uitreik na ander en ‘n kragtige bediening daar stel waar mense Jesus sal leer ken. Ons bid vir die sake van Touchies op die strand, kampe en ander samekomsgeleenthede
· Dat IGNITE se leierskap sterker en meer sal groei veral ons selleiers en ons DINDSDAGAAND groep wat in Crribou vergader

5. Ek bid vir ons gemeente se Gebedsbediening: Gebed is en bly die hartaar van ons gemeente aktiwiteite.  
· Ons bid dat ons 24 Uur Gebedswag sterker momentum sal kry en dat dit sal uitbrei om algaande by ‘n 24 uur 7 dae per week uit te kom.
· Ons bid dat ons Woensdagaand gebedsbyeenkomste sterker opgerig sal word en ons net weer in ons gebedfokus opgetel en versterk sal word om ‘n biddende gemeente te wees.
· Ons dank die Here dat ons Prayerwalk for Jesus gevestig is en goed ondersteun word. Ons bid vir ‘n verdere uitbreiding hiervan
· Bid dat ons weer ons L.I.G.- Huis projek (bid vir 5 mense elke dag) op die been sal kan bring.

6. Gebed vir ons Gemeente Leierskap
· Vir die regte leiers vir die regte take/bedieninge op die regte tyd en plek. Daarom bid ons vir die oprigting van leiers op elke terrein van ons gemeente bediening soos God dit beskik. Ons bid vir die leiers vir die jeugkerk, selgroepe, kerkraad, gebedsbediening, barmhartigheid, skoling en toerusting, ondersteuning, musiekbediening, jong volwasse Ignite en vrouebediening.
· Vir ons gemeente leiers bid ons vir eenheid, vloei (samehorigheid t.o.v. visie en bediening) en volharding, veral waar ons 4 vesrkillende gemeentes is, met verskillende leiers, waarvan een deel ook Engesltalig is en multikultureel (Mirdif).
· Vir God se wysheid om die gemeente se behoeftes te verstaan en om die gemeente saam te neem op Sy pad om Sy wil te bereik asook die energie, wilskrag en commitment om dit ten uitvoer te bring.  
· Vir God se wysheid en leiding vir die volgende 6 maande se praktiese gemeente beplanning en uitvoer daarvan. 
Heilige Gees ons bid vir wysheid in ons gemeente se geestelike beplanning en bestuur oor die volgende 6 maande. Ons vra vir insig in hoe U wil hê dat ons ons gemeente visie ‘Meer en meer soos Jesus’, sal uitleef. In besonder bid ons dat U ons sal lei rondom
· geestelike groei (hoe ons moet beplan rondom selgroepe, bidgroepe en ander kleingroepe, asook die verskillende bedieninge wat geidentifiseer is maar nog nie begin is nie, om kragtiger te kan groei en veral dat ons dit ten uitvoer sal bring)
· uitwendige groei (hoe ons inderdaad dissipels sal kan wees in die UAE sodat hierdie land bereik kan word met die evangelie van Jesus Christus. Hoe moet die strategie wees wat ons as gemeente moet volg om ander tot bekering te help lei, veral die SAkaners wat afgedwaal het?)
· verhoudingsgroei (hoe ons net sterker in ons verhoudings na mekaar toe kan groei en dit sal doen) 
· aanbiddingsgroei (om net meer en meer soos Jesus te word in elke faset van ons lewe en dit te beleef)

7. Ons bid vir die volgende bedieninge wat moet begin en vra die Here se leiding in die oprigting en begin daarvan. Hierdie is bediening wat geïdentifiseer is maar nog nie momentum gekry het nie.
· Mannebediening 
Die Mannebediening poog om ander manne deurlopend vir God te wen. Hulle toe te rus as geesvervulde, getroue dissipels van Jesus en hulle dan te mobiliseer om meer manne na Jesus te lei. 
Ons wens is ook dat elke man ’n man na God se hart sal wees. So sal hy ook tot seën vir sy gesin, familie en andere wees. Ons bied ook dinge aan soos LIWA & 4x4 Mannekamp, Manne Ontbyt, Manne aande ens
Bid dat die Here die nodige leierskap sal oprig - mense wat bereid sal wees om die leiding te neem in die koördinering(byeenbring), lei en bestuur daarvan.

· Uitreik Bediening ( Reik Uit As Gemeente -R.U.A.G.)
Ons wil graag ‘n sinvolle dissipelskap program daarstel waar mense opgelei en toegerus kan word om op besondere wyse betrokke te wees by uitreike na ander (dissipelmekers),  gebedsuitreike (in ons gemeenskap en elders) asook buitelandse eenagelisasie uitreike.
Bid dat die Here hierdie fokus in ons gemeente sal vestig en dat ook hier, leiers na vore sal kom om hierdie bediening te help koördineer, lei en bestuur. Bid vir die 
· Dissipelskap Opleiding
· Buitelandse uitreike
· Dunamis bediening (toerusting oor die Persoon en werk van die Heilige Gees om die groot opdrag te gaan uitvoer

· Berading /Pastoraat/Shephearding
  Opleiding van mense wat kan help met berading en besoek aan mense wat alleen/siek is en   
  ondersteuning nodig het. 
  Bid dat hierde bediening sal begin en mense opgelei kan word as beraders.

· Barmhartigheid en Rentmeesterskap – Gee. 
Jesus se opdrag geld vir ons: Wees barmhartig soos my Vader barmhartig is. 
Bid vir ‘n leier wat hierdie bediening sal oprig en dryf

5. VOORBIDDING VIR ONS GEMEENTE 
1. L.I.G. – Huis gebed: Here Jesus ek kom bid vir die volgende (5) persone wat U op my hart gelê het. Noem hulle by name.....
Ek bid dat U hulle sal seën met gesondheid, in hulle werk, in hulle emosies, sosiale verhoudings en dat hulle op geestelike vlak U sal ken, seker van hulle redding sal wees, U sal liefhê en meer en meer soos U word.

2. Ons bid vir elkeen wat vasgelooptheid in een of ander vorm beleef en ansgtig op deurbrake wag
· Ons bid vir oop deure waar mense hulle werk verloor het en vra dat die Here spoedig uitkoms sal gee. Ons bid ook dat mense hierdie tyd van wag op die Here sal beleef as ‘n tyd van verdieping en geloofsversterking sal ervaar.
· Ons bid vir gesinne en huwelike waar daar vasgelooptheid en stukkendheid is (van enige aard) en vra dat die Here Sy liefde en genade op ‘n kragtige wyse sal uitstort en deur Sy Gees kragtig in die harte van eggenotes en kinders sal beweeg
· Ons bid dat die Here, waar daar vasgelooptheid in verhoudings is en waar broers en susters in die Here mekaar nie kan vind nie, Hy sal ingryp met insig en wysheid en versoening. Ons bid dat God se wil sal geskied en Sy naam geheilig sal word.
· Ons bid dat waar mense in vasgelooptheid sit vanweë sonde God die harte sal sag maak en mense sal buig onder God se genade en gesag.
· Ons bid vir mense wat siek is en genesing nodig het. Bid asb vir Renier 3jaar oud wie se voetjies ‘n infeksie het wat nie wil genees nie. Ons dra hom aan die Here op en vra vir genesing.

Voorbidding  vir Huwelike en gesinne in ons gemeente:  
3. Ek kom bid vir gebroke huwelike in ons gemeente. Vader, U weet dat in baie huwelike is daar baie afstand tussen huweliksmaats, dikwels konflik en weinig harmonie en eensgesindheid. Daar is baie seerkry en hartseer. Verskeie huwelike is minimum huwelike, met geen kommunikasie, geen liefde en geen fokus nie. Ek bid vir die bekering en genesing van huweliksmaats. Ek bid vir huwelike waar U geheilig word en U eer en leiding gesoek word. Ek bid vir huwelike waar man en vrou saam U aangesig sal soek en waar die doel van die huwelik Maleagi 3 sal wees: 15Die Here het man en vrou een gemaak, een in liggaam en gees. En waarom een? Omdat Hy wil hê dat daar ’n nageslag moet wees, wat Hom eer. Ek staan in die bres vir elke man en vrou en pleit dat waar daar konflik en verwydering,  en waar daar ontrou en koudheid is, U huweliksmaats tot bekering sal vernuwe. Ek dank U vanoggend vir huwelike waar man en vrou saam U aangesig soek.

4. Ek bid vir my eggenoot en vir ons huwelik dat liefde tussen ons sal toeneem en dat ek en my vrou/man die versoeking sal weerstaan om afvallig te raak. Ek bid dat ons wedersydse respek teenoor mekaar sal beoefen; dat ons nie twee aparte lewens sal lei nie, maar tyd sal maak vir mekaar; dat ons vriende sowel as huweliksmaats en minnaars vir mekaar sal wees; dat ons as ‘n span sal saamwerk en dat daar nie egskeiding in die toekoms sal wees nie. Ek bid dat die liefde in ons huwelik sterk sal (op)vlam en dat my liefde vir haar/hom konstant sal bly. Ek bid Vader dat U ons huwelik sal vorm tot U eer en verheerliking. 

5. Vader,  in besonder bid ek vir my vrou dat sy sal beleef dat U haar lief het. Ek bid dat U Gees haar elke dag sal vul en sy volledig aan U toegewyd sal wees. Ek bid dat sy geestelik sal groei en konstant die vrug van die Gees (liefde, vrede, vreugde) sal dra. Ek bid dat sy U skoonheid in haarself sal beleef en dat sy haarself na waarde sal ag en nie minderwaardig sal voel nie. Vader ek bid dat my vrou tyd sal vind vir haarself maar ook tyd vir my en die kinders. Ek bid dat sy altyd sal kan onderskei wat haar prioriteite is en daarvolgens sal leef. Ek bid dat sy ‘n warm en uitnodigende atmosfeer in die huis sal bring. Ek bid dat sy haar skeppingsdoel sal uitleef en dat haar drome van vrouwees vervul mag word. Ek bid dat sy tot ‘n seën sal wees in haar verhouding met haar vriendinne en alle ander verhoudings met mense. Vader ek weet dat as man moet ek die geestelike leier van my vrou wees. Help my om dit te begin doen en lei my daarin. Help my om so te lei en te dien dat ek my vrou en kinders sal vashou en onderskraag met die liefde van Jesus. Ek bid U seën af op my vrou se lewe: Numeri 6: 24 Die Here sal (jou) julle seën en (jou) julle beskerm; 25 die Here sal tot (jou) julle redding verskyn en (jou) julle genadig wees; 26 die Here sal julle (jou) gebede verhoor en aan (jou) julle vrede gee!

6. Vader in besonder bid ek vir my man dat hy sal beleef dat U hom lief het. Ek bid dat U Gees hom elke dag sal vul en hy volledig aan U toegewyd sal wees. Ek dat hy elke dag die regte keuses en besluite sal maak en uitoefen. Daarom bid ek vir die werking van die sewevoudige Gees van God in sy lewe. "Die Gees van die Here sal op hom rus: die Gees wat wysheid en insig gee, die Gees wat raad en sterkte gee, die Gees wat kennis verleen en eerbied vir die Here" (Jes. 11:2). Ek bid dat hy U se eer sal soek en nie sy eie nie en dat "Wanneer jy die regte koers verlaat, sal jy agter jou 'n stem hoor sê: 'Hier is die pad, loop hierlangs"' (Jes. 30:21). Ek bid dat hy geestelik sal groei en konstant die vrug van die Gees (liefde, vrede, vreugde) sal dra. Vader bewaar hom asseblief teen versoekings en rig hom op tot ‘n heilige en Godwelgevallige lewe. Ek bid teen misleiding en derde partye in die huwelik, en elke gees van egbreuk, wellus en onreinheid. Hou hom rein en rig sy gedagtes. Beskerm sy denke. Ek bid vir gebrokenheid, nederigheid en dat hy dadelik sonde sal bely en nie uitstel nie. Ek bid dat U hom sal lei in sy rol as vader en al die eise daaraan gekoppel. Ek bid dat hy sy rol as priester sal verstaan en dit sal uitleef. Veral bid ek vir sy selfbeeld en dat hy die Vaderliefde van God die Vader sal verstaan en ervaar. Ek bid U  seën af op sy lewe: Numeri 6: 24 Die Here sal (jou) julle seën en (jou) julle beskerm; 25 die Here sal tot (jou) julle redding verskyn en (jou) julle genadig wees; 26 die Here sal julle (jou) gebede verhoor en aan (jou) julle vrede gee!

Voorbidding-Kinders:     
7. Vader, help my, as aardse ouer, om nie my kind(ers) so te behandel dat hulle opstandig word nie. Help my dat ek hulle sal grootmaak met tug en vermaning soos U dit wil hê (Ef. 6:4; Kol. 3:21). Sal U in ons dag die vaders en kinders met mekaar versoen, die ongehoorsames op die regte pad terugbring om so vir u koms 'n volk voor te berei (Luk. 1 :17; Mal. 4:6). 
· As vader wil ek my kinders seën net soos Isak en Jakob hulle kinders geseën het (Gen. 27; 49). In u Naam verklaar ek die volgende oor my kinders: Die Here sal julle seën en julle beskerm; die Here sal tot julle redding verskyn en julle genadig wees; die Here sal julle gebede verhoor en aan julle vrede gee! (Num. 6:24-26). Vader, help my om ontferming en medelye te hê soos U, U oor my ontferm en met my medelye het (Heb. 4:15-16). 
· Ek bid dat my kinders hul vader en moeder sal eer sodat hulle lank bly woon in die land wat U aan hulle gegee het (Eks. 20:12). 
· Here, U doel vir die huwelik is dat daar 'n nageslag moet wees wat U eer. Help my en my man/vrou asseblief om in U doel te slaag (Mal. 2:15). As ouer bely ek dat ek in so baie opsigte nie getrou was aan my huweliksbelofte nie. Ek bely dat sukses, eie begeertes, die gejaag na geld en eer, dikwels veroorsaak het dat ek my kinders verwaarloos het. Ek bely dat ek dikwels my eggenoot en kinders op so 'n wyse behandel het dat hulle seergemaak en verneder is. Ek bely dat waar ek as ouer tot so mate misluk het dat my kinders nie u volheid kan beleef en u Vaderskap ten volle kan begryp nie dat U my in Jesus Naam sal vergewe.
 
8. Vader, uit U Woord bid ek vir my kinders, dat hulle U persoonlik mag ken as “My Here en my God!” (Joh 20:28). Ek bid dat hulle sal groei in die Here en in die krag van God, dat hulle sal groei en sterk word in die Heilige Gees (Luk. 1:80; 2:40). Stort u Gees op my kinders uit sodat hulle as profete sal optree en gesigte sal sien soos U beloof het (Hand. 2:17). Laat hulle toeneem in goddelike wysheid en geestelike outoriteit, en laat u genade op hulle rus (Luk. 2:40). Laat hulle verstandelik en liggaamlik groei (Luk. 2:52). Maak hulle 'n krag in die land (Ps. 112:2). Laat my kinders toeneem in guns by U en by die mense sodat hulle u werk en werke kan doen'(Luk. 2:52). Gee dat hulle met alle vrymoedigheid sal getuig. Mag U hand genesing bring, en laat daar tekens en wonders plaasvind deur die Naam van Jesus (Hand. 4:29-30). Mag uU Gees met hulle saamwerk deur allerhande kragtige dade en gawes van die Heilige Gees volgens U wil (Heb. 2:4). In Jesus se Naam, amen. 

9. Gebed dat ons God se hartklop sal openbaar vir die nood van ander en vir ons KERSDAG Projek
Vader ek kom pleit dat U ons hart sal aanraak om oor die nood van hierdie wêreld te treur. Open ons oë om agter die oppervlakkige selfgenoegsaamheid van ons menswees, die stukkendheid en die gebrokendheid van ons bestaan raak te sien. Laat ons bewus word van die die leegheid en die nood wat ten hemel skrei. Ons vra vir oë wat sal sien wat U sien, ore wat sal hoor wat U hoor en harte wat sal voel soos U voel. Here hoor ons as ons so roep. Ek pleit dat Luk 4:18-19 in my lewe mag sigbaar word: “Die Gees van die Here is op My, omdat Hy My gesalf het om die evangelie aan die armes te bring. Hy het My gestuur om die wat verbryseld van hart is, te genees; 19  om aan gevangenes vrylating te verkondig en aan blindes herstel van gesig; om die wat gebroke is, in vryheid weg te stuur; om die genadejaar  van die Here aan te kondig. Vader, ek bid dat U, deur U Gees, U genadejaar in ons lewens sal uitwerk.
Vader help ons om die doelwit van AED 75 duisend, met ons Kersdag se spesiale offergawe, te bereik Ons bid dat deur ons finsiële bydrae U ons offergawe sal gebruik om die nood te verlig waar dit nodig is.

10. Gebed vir en in die werkplek deel 1
Hemelse Vader  ek kom verklaar saam met die digter van Psalm 127:1-2:  As die Here die huis nie bou nie, swoeg die wat daaraan bou, tevergeefs. As die Here die stad nie beskerm nie, waak die wat dit beskerm, tevergeefs. Met my hele hart bely, proklameer en betuig ek dit. U is in beheer van my werk en U is die Bouer en onderhouer van my huis. Dankie Vader, dankie. Dankie dat deur U genade ek elke dag die krag, intellek en vermoë het om te mag werk, geld te verdien en ‘n goeie lewensstandaard kan handhaaf. 
Omdat U in beheer is kom dra ek my werksplek aan U op. Ek bid dat ek my werk goed en reg sal doen, dat ek dit sal doen met ywer en konstante dankbaarheid en op so ‘n wyse dat U altyd daardeur verheerlik sal word. Vader ek bid dat waar die werkslading groot is en waar daar dikwels nie genoeg ure in ‘n dag is nie en dikwels ook nie genoeg hulp nie, dat U my daarin naby sal wees. Ek bid die Jabes gebed vir my werksplek: Stort U seën oor my uit, vergroot my grondgebied, hou U hand by My en weerhou onheil van my sodat geen smart my tref nie." God het laat gebeur wat hy gevra het (1 Kron.4:10). 

11. Gebed vir en in die werkplek deel 2
Vader dankie vir die brood op my tafel, die klere vir my en my familie, die opvoeding van my kinders en die gelde om vir my besittings te mag aanskaf en vakansie te mag hou. U maak dit moontlik deur die gawe om te mag werk. Ek eer U daarvoor .
· Omdat U die bouer van my huis is bid ek dat U my sal help my om so in my werksplek/situasie te leef en te werk dat ek 'n getuie van Jesus sal wees en dat mense U liefde deur my sal ervaar. Laat my woorde en my gedrag só na ander oorkom dat U in alles verheerlik sal word. 
· Ek bid vir seltbeheersing en sagmoedigheid wanneer ek onregverdig behandel word en wanneer dinge by die werk skeef loop en as daar baie frustrasies is. Ek pleit Heilige Gees dat U vrug in my sal wys:... liefde, vreugde, vrede, geduld, vriendelikheid, goedhartigheid, getrouheid, nederigheid en selfbeheersing (Gal. 5:22-23). 
· En Vader, waar mense my te na gekom het en waar ek onsensitief beoordeel word/is kom spreek ek vry en vergewe ek hulle. Ek bid dat bitterheid, moedeloosheid of vrees nooit ‘n vashouplek in my hart en gedagtes sal kry nie.(Matt. 6:14-15). 
· In besonder bid ek vir die redding van die mense wat saam met my werk en kliënte wat oor my pad kom. Daar is so baie wat U nie ken nie. Maak my asseblief ‘n instrument waardeur ander bereik sal word. Heilige Gees wil U my oë oop maak vir die nood van mense om my. 
· Help my om daagliks vir die mense om my te bid en ook vir hulle daaglikse praktiese behoeftes en nood. Ek kom bid U seën af oor hulle en hulle gesinne. Ek bid vir hulle gesondheid asook insig om goeie besluite te kan neem. Ek bid vir hulle fisiese beskerming en dat hulle U sal ken en bely as Here en God. 

12. Gebed vir ons gemeente 
· Vader ons bid vir 'n gemeente waar almal volledig as liggaam van Christus sal begin funskioneer. 
· Ek bid dat elke kind en jongmens effektief toegerus sal word, groei sal ervaar en opgerig sal word as 'n jeug wat U liefhet, dien en navolg. Ons bid dat elke jeugleier met die salwing van die Gees onderrig sal gee. Ons bid vir 'n kragtige jeugbediening in ons gemeente. Ons bid vir 'n lewe waar elkeen in elke verhouding deursigtig kan wees en waar liefde die deurslag gee. Ons bid dat ons deur liefde gedring sal word en nie die deur mag nie. Ons bid Here dat U diegene wat agtergeraak het en uitgesak het in hulle navolging, sal aanraak en terugbring na U toe.
· Vader ons bid vir ons jeugkamp van 12-14 Januarie 2012 en vra U leiding in die voorbereiding 
· Ons bid  dat ons kamp goed bygewoon sal word en ons ons kinders sal toerus tot U eer en verheerliking en dat hulle U sal liefkry met oorgawe.

